
கேவலர், முமுட்சுகள் என்னும் வேற்றுமையால் ஐந்து வகைப்பட்டிருக்கும்,
நித்தியர் என்போர், ஒருநாளும், சம்சார சம்பந்த உணர்வு இல்லாதவர்கள். இவர்கள் வைகுந்தவாசிகள். அனந்தன், கருடன் (பெரிய திருவடி), சேனை முதலியார் (விஷ்வக் சேனர்) தொடக்கமானவர்கள் ஆவர்.
முத்தர் என்போர், இவ்வுலகத் தளைகள் களையப் பெற்றுப் பரமபதத்தில் பகவத அநுபவம், கைங்கரிய போகம் என்ற பேறுகளை உடையோர்.
வெற்பென்று வேங்கடம்
பாடினேன்; வீடாக்கி நின்கின்றேன்; நின்று
நினைக்கின்றேன் - கற்கின்ற நூல்வலையில் பட்டிருந்த
நூலாட்டி கேள்வனார் கால்வலையில் பட்டிருந்தேன் .
காண் - (நான். திருவந், 40)
(வெற்பு-மலை; வீடு-மோட்சம்; நூல்-மறை கள்; நூலாட்டி-நூலாளனின் பெண்பால், பெரிய பிராட்டியார் கேள்வன்-கணவன், கால்-திருவடி கள்)
என்று பக்திசாரர் தாம் பெற்ற முக்தி நிலையைக் குறிப் பிடுவர்; பக்தி, பிரபத்தி இவற்றுள் ஒன்றை அநுட்டித்து மோட்சத்தைப் பெற்றவர்கள் இவர்கள; அதாவது முக்தர்கள்.
象 பத்தர் என்போர், மூலமும் நடுவும் ஈறும் இல்லதோர் மும்மைத்தாய பகவானின் மாயையால் மறைக்கப் பெ ற்ற சொரூபத்தை உடையவர்கள். அநாதி அஞ்ஞானத்தால்

		 இப்பக்கம் கடைசியாக 8 ஆகத்து 2018, 11:36 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

